
ILBIERAH U LLUM

Inhossni kburi 1i ninsab f’din il-knisja li giet ikkonsagrata tliet mitt sena ilu u maz-zmien
saret il-Katidral tad-Djocesi. Wagqt li llejla kont qed nisma’ z-zewg diskorsi principali dwar 1-
istorja kif ukoll 1-ezekuzzjoni muzikali, hassejt sodisfazzjon kbir ghaliex stajt napprezza I-
gheruq taghna mhux biss bhala Ghawdxin imma wkoll bhala Nsara.

Osservajt li sa minn gabel id-Dedikazzjoni ta’ din il-knisja, dejjem kien hawn grupp ta’
sacerdoti li jiltagghu regolarment biex jitolbu. Illum ftit huma fid-dinja dawk il-kolleggjati
fejn il-kanonci kuljum jingabru flimkien biex ifahhru lil Alla f’isem din il-Knisja partikulari.
L-istorja hija sabiha u napprezza l-pubblikazzjoni li ser issir dwar l-istorja u t-tezori ta’ dan
il-Katidral, ghax nibza’ li 1-generazzjoni li tielgha ma ghandhiex bizzejjed sens ta’ storja —
ged nirreferi kemm ghall-istorja ekklezjastika u kemm ghal dik ta’ gensna li hija verament
nobbli u taghmlilna gieh. Ghalhekk irrodd hajr lill-Professur Stanley Fiorini u lil Monsinjur
Joseph Bezzina ghar-riflessjonijiet u r-ricerka taghhom.

Naghmlu sew nikkonservaw l-istorja; imma barra mill-istorja, jien jinteressani 1-holm taghna
ghall-gejjieni. Ghad jghaddu tliet mitt sena ohra u ta’ warajna jergghu jfakkru l-anniversarju
tad-Dedikazzjoni. Imma ma nixtiegx li meta taghmel dan, il-komunita djo¢esana futura terga’
tirrepeti dak li ged isir illum! Ghalhekk hija responsabbilta taghna li [lum ahna niktbu pagni
godda fil-hajja tal-Knisja lokali bit-tama li kif illum ahna geghdin nisimghu r-rakkont ta’ kif
matul is-snin il-komunita ghexet il-fidi Nisranija, ’il quddiem ghad jirrakkontaw kif illum
ahna tajna espressjoni kontemporanja lit-twemmin taghna.

Skont l-ikonografija antika, fuq l-ark trijonfali tal-bazili¢i kienu jpittru “katedra” (siggu) u
fugha jpoggu biss is-Salib glorjuz jew il-Haruf tal-Ghid. Is-siggu vojt ifisser li 1-gemgha
Nisranija kienet ged tistenna herqana r-ritorn ta’ Gest.. Hekk ukoll illum. Il-katedra fi¢-centru
ta’ din il-knisja ghandha tfakkarna li huwa Kristu li jippresiedi din il-komunita. Ghalhekk
nixtieq li anki I-knisja Katidrali, li tigbor fiha lill-komunita djoc¢esana — inkluza 1-komunita
parrokkjali marbuta mal-Katidral —, tara x’tista’ taghmel biex Kristu jibga’ 1-fus taghha.
Jiddispjacini nghid 1li din il-motivazzjoni mhix dejjem cara fil-menti ta’ hafna. Jekk
hawnhekk hawn il-katedra minn fejn 1-Isqof djocesan iwassal u jfisser il-Kelma ta’ Alla li
saret laham — Gest Kristu, — inheggigkom ilkoll, kanonci, presbiteri, religjuzi u lajci, biex
naraw kif ser naghmlu minn din il-knisja “centru” li jlagga’ lil dawk li widnejhom jikluhom
biex jisimghu 1-Kelma ta’ Alla u, imganglin minnha, jiccelebraw liturgikament il-prezenza ta’
Kristu.

Illejla tghaxxaqt nisma’ dawk is-siltiet ta’ muzika sagra misluta mill-arkivju ta’ dan il-
Katidral. Il-livell u s-solennita ta’ din il-muzika jixhdu kemm l-antiki kellhom ghal qalbhom
il-liturgija. Imma meta mitt sena ohra jigu biex ifakkru I-liturgija ccelebrata f’dan il-Katidral,
dawn ser ikollhom jesegwixxu muzika tas-sekli tmintax jew dsatax, jew ser isibu espressjoni
muzikali li timmarka kif ged niccelebraw il-liturgija llum? Nemmen li ghandna bzonn
ninvestu biex ma nibgghux inkunu repetittivi u nuzaw generu u stil muzikali li ghalkemm
sbieh, ftit li xejn huma espressjoni ta’ talba komunitarja. Ma nistghux nibgghu nittrasportaw



fl-awla liturgika taghna muzika sagra li nkitbet f’kuntest liturgiku li llum ghadda zmienu.
Biex nohorgu minn ghetto liturgiku u muzikali, nixtieq nara aktar impenn biex ikollna
kompozizzjoni ta’ muzika sagra u kant liturgiku li verament ikunu espressjoni vokali u
strumentali fl-esperjenza celebrattiva tal-Knisja. Jekk minn naha huwa tajjeb li nikkonservaw
u napprezzaw il-patrimonju tal-muzika sagra li waslilna mill-antenati, min-naha l-ohra nhoss
li ghad ghandna vojt. Xhin tqis li I-Katidral ghandu jkun il-vetrina ghal-liturgija fid-Djocesi
kollha, nixtieq li f’din lI-okkazjoni nistagsu x’jista’ jsir biex verament nghinu lill-poplu ta’
Alla jiccelebra lil Gesu Kristu.

Kif ghidt aktar ’il fuq, din il-knisja tissejjah Katidral ghaliex fiha hawn il-katedra (is-siggu)
tal-Isqof; imma nixtieq inwessghu dan il-kuncett ta’ “katedra” u naraw x’inizjattivi nistghu
niehdu biex kull persuna thoss li hawn gew ghandha “siggu” mhejji ghaliha. Dan il-Katidral
ikun tassew katidral jekk kull min hu ghajjien fil-mixja tal-hajja u ged ifittex il-mistrieh, isib
“siggu” f’dan il-Katidral biex jistrieh fuqu u bil-waqfa tieghu f’dan it-tempju jerga’ jikseb is-
sahha biex ikompli trigtu. Peress li 1-Katidral jippresiedi fil-karita, nistedinkom biex dan 1-
anniversarju ta’ tliet mitt sena mid-Dedikazzjoni tfakkruh ukoll bi progett ta’ karita. Jien
naghtikom l-appogg tieghi jekk toholmu bi progett fejn tkunu tistghu toffru xi ghamla ta’
“katedra” (siggu) lill-fogra ta’ zZminijietna.

Imma biex naslu ghal dan, mehtieg 1i nfarfru ftit mill-ghabra l-ekklezjologija 1i ghandna.
F’certi aspetti ghadna bilkemm xammejna I-ekklezjologija tal-Koncilju Vatikan II. Meta nqis
li geghdin f’dan il-Katidral 1i huwa 1-Knisja Omm fid-Djocesi, illum nirrakkomandalkom
biex bhala Katidral torganizzaw seminar ta’ studju dwar I-ekklezjologija llum, partikularment
l-ekklezjologija 1i ged jindika 1-Papa Frangisku — bizzejjed niehdu f’idejna 1-EZortazzjoni
appostolika Evangelii gaudium.

Il-Papa Frangisku jghidilna li ahjar ikollna Knisja li tithammeg u tingiref ghaliex tohrog fit-
trig, milli jkollna Knisja muzew. Biex ma nkunux Knisja vetrina tal-istorja u tal-kultura
religjuza, hemm bzonn nahdmu biex fil-knisja Katidrali jkun hawn “siggu” ghal kulhadd —
sew ghal dawk li huma f’komunjoni maghna u sew ghall-pellegrini li gatt ma semghu bi
Kristu. Hadd ma ghandu jahseb li hawn gewwa ma ghandux siggu jew li hu eskluz milli
jkollu siggu. Il-fatt li 1-Katidral taghna huwa waqfa obbligatorja ghat-turisti li jzuru lil din il-
gzira, jixprunana biex nahsbu bis-serjeta x’hidma pastorali nistghu nwettqu maghhom.

Nittama li I-ftit pinzellati li offrejt illejla b’dan il-messagg ikunu ghalikom ta’ ispirazzjoni
biex issir xi haga halli wara li jghaddi z-zZmien, kif illum i¢celebrajna lbierah, ta’ warajna
jfakkru llum.



